
Bhavopaharah

பா⁴வோபஹார:

ௐ நமோऽநந்தஶக்தயே ஶிவாய ।
அத² பா⁴வோபஹார: ।
ஶ்ரீமச்சக்ரபாணிநாத²விரசித:
(ஶ்ரீ ப⁴ட்டஜ்யோக்³தே³வாத்மஜப⁴ட்டரம்யதே³வாசார்யவிரசித மங்க³ளஶ்லோகா:)
ஸ்வவிமர்ஶவிகசகாநந-
ஸமுந்மிஷத்³விஷயகுஸுமஸந்தத்யா ।
கரணேஶ்வரீபி⁴ரபி⁴த:
ஸமர்சிதோ போ³த⁴பை⁴ரவோ ஜயதி ॥ 1॥
விமர்ஶமய்யா நிஜஶக்திதே³வ்யா
விஶ்வப்ரதா²பை⁴ரவக்ல்ரு’ப்தபூஜ: ।
ஜயத்யகாமோதி³தரஶ்மிரூப-
ஸ்வஶக்திபுஞ்ஜாத்மஜ சக்ரநாத:²॥ 2॥
க்ரமாக்ரமக்ரியாக்ராந்தி-
வ்யதிக்ரமநிக்ரு’ந்தநம் ।
தே³வம் சக்ரம் ஶ்ரயே க்ரீடா³-
க்ரோடீ³க்ரு’தக்ரு’தாந்தகம் ॥ 3॥
அத²ஸ்தோத்ரம் -

ௐ நம:ஸூர்யகலாஜாலகாலதே³ஹாபஹாரிணே ।
ஆதா⁴ராதே⁴யபீடா²ய ப⁴வாயாப⁴வதா³யிநே ॥ 1॥
நம: ஶிஶுநிஶாகாந்தகலாகமலமாலிநே ।
பரமாநந்த³தே³ஹாய ஶிவாயாவ்யக்தமூர்தயே ॥ 2॥
நம: பாஶௌக⁴ஸங்க⁴ட்டலயவிஶ்லேஷகாஇரிணே ।
மந்த்ரக³ர்போ⁴த³ரஸ்தா²ய ஹராய பரமாதநே ॥ 3॥
யத்³யபி த்வம் கு³ணாதீதோ வாகதேரப்யகோ³சர: ।

பா⁴வோபஹார:

ததா²ப்யா ஹ்ரு’த³யாத்ஸ்தோதுமுத்³யதா வாக்ஸதா³ மம ॥ 4॥
அதிப⁴க்திரஸாவேஶவிவஶா விஶ்வதோ முக² ।
த்வத்ப்ரேரிதா யதோ நாத² நாபராதோ⁴ऽஸ்தி மே க்வசித் ॥ 5॥
த்வத்பாதா³ப்³ஜரஜ: பூதசிதாபூ⁴திவிபூ⁴ஷிதாத் ।
க்³ரு’ஹாண மத்த:ஶ்ரீகண்ட² ? பா⁴வபூஜாமக்ரு’த்ரிமாம் ॥ 6॥
ஹ்ரு’த்புஷ்கராக்²யே ஸ்நாத்வாந்தஸ்தீர்தே² யோகி³நிஷேவிதே ।
ஸம்போ³த⁴தௌ⁴தவஸந: ஶ்யாமகண்ட²ம் யஜாம்யஹம் ॥ 7॥
ப்ரபூ⁴தபூ⁴தஸம்பூ⁴தஶோணிதைரர்க⁴பா⁴ஜநம் ।
க்ரியதே தே மஹாகால காய கங்காலகந்த³லே ॥ 8॥
யத்³யத்³விகல்பநா ஜாலம் பா³ஹ்யார்த²ப்ரதிபத்தயே ।
தத்தத்³வாராதி⁴பகுலம் தவ பூஜ்யம் மநஸ்விபி: ⁴ ॥ 9॥
அஶேஷாவரணோந்முக்தகு³ப்தஸௌஷுப்தமண்ட³லே ।
பூஜ்யஸே நக³ஜாகாந்த ! க்³ரஹணே சந்த்³ரஸூர்யயோ:॥ 10॥
ஹாநாதா³நோத³யாரம்ப⁴ஸத³ஸத்³விப்⁴ரமோஜ்ஜி²தம் ।
ஜ்ஞப்திமாத்ரப்ரதிஷ்டா²நமாஸநம் த்ரிஜக³த்பதே ॥ 11॥
மூர்திதா³நமநாபா⁴ஸஶக்திபா⁴ஸோபப்³ரு’ம்ஹிதம் ।
துர்யபீட²ப்ரதிஷ்டா²நம் விதராமி ஜக³த்பதே ॥ 12॥
தி³க்காலதே³ஶகலநாகலங்கோஜ்ஜி²தசேதஸ: ।
க: கரோதி பு³த: ⁴ ஸ்தா²ணோராஹ்வாநாதி³விஸர்ஜநம் ॥ 13॥
ஸூர்யஶீதாம்ஶுநேத்ராப்⁴யாம் மதி²த்வா ஶக்திவாரிதி⁴ம் ।
பராம்ரு’தரஸாப்⁴யங்க³ம் ஶிவாய விநிவேத³யே ॥ 14॥
இந்த்³ரியேஷ்விந்த்³ரியார்தே²ஷு ராக³லோபா⁴நுயாயிஷு ।
நி:ஸ்நேஹத்வம் ப்ரபு⁴த்வம் ச ரூக்ஷமுத்³வர்தநம் தவ ॥ 15॥
ஸம்ஶோத்⁴யாநச்ச²கலயா பை³ந்த⁴வம் தீர்த²மஞ்ஜஸா ।
தத்³விராமரஸஸ்நாநம் தே³யம் சந்த்³ரார்த⁴மௌலயே ॥ 16॥
ஸ்வப்ரபோ³தா⁴ம்ப³ரோதா³ரவிகஸத்³வஸ்த்ரக⁴ர்ஷணம் ।
விநிவேஶ்ய ப⁴வத்ஸம்வித்³விகாராந்விகராமஹே ॥ 17॥

பா⁴வோபஹார:

ஜ்ஞாநஜ்ஞேயபரித்யாக³நக³நிர்ஜ²ரவிஸ்ருதம் ।
பரமாநந்த³த³ம் மேऽந்தஸ்தவ பாத்³யமநாபி³லம் ॥ 18॥
அமந்தா³நந்த³நி:ஷ்யந்த³ஸ்பந்த³மந்தி³ரகந்த³ராத் ।
க³லத்கைவல்யஸலிலமாத³த்ஸ்வாசமநம் விபோ⁴ ॥ 19॥
ப்ரக்ஷால்ய தா⁴ரணாம்போ⁴பி⁴ர்க்³ரந்தி²பஞ்சகமௌக்திகம் ।
அநர்க்⁴யமர்க⁴ம் பாதே³ப்⁴ய: ப்ரயச்சா²மி வ்ரு’ஷாகபே ॥ 20॥
துரீயோத்³யாநவிகஸத்ஸம்வித்ஸௌரப⁴நிர்ப⁴ரை: ।
கி³ரீஶ திஸ்ரு’பி⁴ர்வாக்³பி: ⁴ ஸ்துதிபுஷ்பை: ப்ரபூஜ்யஸே ॥ 21॥
ப்ராணவஹ்நிஶிகா²ஸ்த்ரேண ப⁴ங்க்த்வா ப்³ரஹ்மபி³லம் லஸத் ।
தூ⁴பவர்திநிபா⁴பா⁴ஸோ தூ⁴பஸ்தே நக³ஜாத⁴வ ॥ 22॥
அநாஹதா நத³த்யந்தர்யா கௌ³ர்தா⁴ம்நி பரே பரா ।
ஸா க⁴ண்டா வாத்³யதே ஶம்போ⁴ரக்³ரே க்³ரந்தா²ர்த² க³ர்பி⁴ணீ ॥ 23॥
கந்தா³நலோல்லஸச்ச²க்திஶிகா²ம் தீ³பஶிகோ²பமாம் ।
உத்³தீ³பயாமி ப⁴க³வந்மோஹத்⁴வாந்தாபநுத்தயே ॥ 24॥
வ்ரு’த்தித்யாகா³ம்ரு’தகலாசந்த்³ரஶ்சந்த்³ரகிரீடிந: ।
ஸமாலம்ப⁴நவேவாஸ்து முமுக்ஷூணாம் விமுக்தயே ॥ 25॥
நாத³ஶக்த்யுதி³தம் தா⁴ம மலத்ரயவிவர்ஜிதம் ।
உஷ்ணீஷமஸ்து தே ருத்³ர வித்³ராவிதநபோ⁴ऽர்க³லம் ॥ 26॥
ப⁴வத்³ப⁴க்திஸுதா⁴ஸாரஸம்ப்லாவிதஹ்ரு’த³ம்பு³தே: ⁴ ।
ப்ரோல்லஸத்³ப்³ரஹ்மகமலமமலம் தேऽஸ்து ஶேக²ரம் ॥ 27॥
போ³தா⁴ரவிந்த³ஸந்தோ³ஹோ ஹர ஹாரலதா தவ ।
நித்யோதி³தாந்தரவ்யாப்திகலா சந்த்³ரகலா ச தே ॥ 28॥
ஆக்ரு’ஷ்யார்ககரை: ஶாக்தைர்விஶ்வாகாஶகுஶேஶயாத் ।
சிச்சந்த்³ராம்ரு’தநி:ஷ்யந்த³மாஸ்வாத³ய ஜக³த்பதே ॥ 29॥
மந்த்ரம் மநஸி தச்ச²க்தௌ தாம் ஸ்வதா⁴ம்நி ஸதோ³தி³தே ।
க்ரு’த்வா ஜபவிதி⁴ம் ஸம்யக் ஶிவாய விநிவேத³யே ॥ 30॥
நி:ஶேஷார்த²பரித்யாகே³ க்³ரஹணே வாமிதாத்³த்³யுதே ।
அநாபி³லாம் பராம் வ்யாப்திம் முத்³ராம் ப³த்⁴நாமி தூ⁴ர்ஜடே ॥ 31॥

பா⁴வோபஹார:

ஶஷ்குலீகர்ணயோர்ப³த்³த்⁴வா யோ ராவோऽத்ர விஜ்ரு’ம்ப⁴தே
தத்³கீ³தமத² தே வாத்³யமாத்³யஸம்புடக⁴ட்டநாத் ॥ 32॥
ப⁴வத்³பா⁴வரஸாவேஶாத்தாண்ட³வாட³ம்ப³ரோத்³த⁴த: ।
மந்த்ராத்⁴வநி நதா³ம்யந்த: கிமு பா³ஹ்யார்த²பா⁴வநை:॥ 33॥
அக²ண்ட³மண்ட³லாகாரஶிவதாபா⁴வநாம்ப³ரம் ।
உபரிஷ்டாந்மயா ஶம்போ⁴ர்விதாநமுபகல்பிதம் ॥ 34॥
ரேசயித்வா கரந்த்⁴ரேண பா⁴சக்ரம் ஹ்ரு’த³யாம்ப³ராத் ।
தா⁴ர்யதே தூ⁴ர்ஜடேரக்³ரே சாருசாமரவந்மயா ॥ 35॥
நாஸாபுடகுடீகோடிவிஸ்ரு’தை: ப்ரஸ்ரு’தை: புர: ।
தாலவ்ரு’ந்தைரிவ விபோ⁴ வீஜ்யஸே ஹம்ஸமாருதை:॥ 36॥
ஸர்வாதபவிநிர்முக்தம் ப⁴வத்³ப⁴க்திஸுதா⁴ஸிதம் ।
ஆதபத்ரமதா²ஸ்மாபி⁴ர்தா⁴ர்யதே தே மஹாஶய ॥ 37॥
மமதாமந்து³ராத்யாகா³த்த்ரைலோக்யாகர்ஷணக்ஷம:
அஹங்காரதுரங்க³ஸ்தே வாஹநாய ப்ரகல்பித:॥ 38॥
ஸ்வஸம்விந்நந்த³நாநந்த³நாக³வல்லீத³லோஜ்ஜ்வலம் ।
ஸ்பு²ரத்ஸ்பந்தே³ந்து³ஸுரபி⁴ தாம்பூ³லம் தே நிவேத்³யதே ॥ 39॥
போ⁴க்³யபோ⁴க்த்ரு’விபே⁴தோ³த்த²வாஸநேந்த⁴நஸஞ்சயம் ।
அத்³வைதாக்³நௌ ஜுஹோம்யந்த: ஶாங்கரே ஶ்ரேயஸாம் நிதௌ⁴ ॥ 40॥
ப்ரகாஶாகாஶஹஸ்தாப்⁴யாமவலம்ப்³யோந்மநாஸ்ருசம் ।
த⁴ர்மாத⁴ர்மக³லத்ஸ்நேஹபூர்ணாம் வஹ்நௌ ஜுஹோம்யஜே ॥ 41॥
யுஷ்மத்³த்⁴யாநநிஶாநாத²கிரணைருபரஞ்ஜித: ।
அந்தர்மாநவிதௌ⁴ தேऽஸ்து சித்தசிந்தாமணிர்மம ॥ 42॥
மோக்ஷலக்ஷ்மீகராம்போ⁴ஜபாத்ரே விந்யஸ்ய ஸம்ஸ்க்ரு’தாம் ।
நிவேத³யாமி ப⁴க³வந் ப்ராணஸர்வஸ்வத³க்ஷிணாம் ॥ 43॥
ஸம்ஸாரவாரிதே: ⁴ ஸந்த:பரம் பாரம் திதீர்ஷவ: ।
சந்த்³ரமௌலே: ஶ்ரயந்தூச்சைர்பா⁴வபூஜாதரண்ட³கம் ॥ 44॥
இத்த²மீஶாநசரணநுதேர்யத்ஸமுபார்ஜிதம் ।

பா⁴வோபஹார:

ஶ்ரேயஸ்தேந ஜக³த்க்ரு’த்ஸ்நம் த்³வேஷதோ³ஷாத்³விமுச்யதாம் ॥ 45॥
ஸ்தோத்ரம் க்³ரு’ஹாண பரமேஶ்வர விஶ்வஸாக்ஷிந்
மாநாவமாநமமதோஜ்ஜி²தசித்தவ்ரு’த்தே: ।
மத்தஸ்த்வத³ங்க்⁴ரியுக³பீட²நிலீநமௌலே:

ப⁴ஸ்மாவகு³ண்டி²ததநோர்ந்ரு’கபாலபாணே:॥ 46॥
மஹாபாஶுபதோத்³யாநே கஶ்சித்³விஶ்ரம்ய தாபஸ: ।
சக்ரே விசிச்சக்ரநாத²ஸ்ய ஶம்போ⁴ர்பா⁴வநுதிம் பராம் ॥ 47॥
॥ இதி ஶ்ரீசக்ரபாணிநாத² விரசிதம் பா⁴வோபஹாரஸ்தோத்ரம் ஸம்பூர்ணம் ॥
கு³ருக்ரமவந்த³நம் -

அத்³ரு’ஷ்டவிக்³ரஹாக³தம் மரீசிசக்ரவிஸ்தரம் ।
அநுக்³ரஹைககாரணம் நமாம்யஹம் கு³ருக்ரமம் ॥

